
GOUVÈNÈ HOCHUL ANONSE LANSMAN PWOGRAM PILÒT DIJITAL 
FRESHCONNECT POU ANKOURAJE YO ACHTE PWODWI FÈM LOKAL FRE YO  

  
Nouvo pwogram te lanse na Mache Fèmye Rejyonal nan Konte Broome pou 

rasyonalize redanmsyon koupon FreshConnect pou konsomatè ak Fèmye yo epi 
ankouraje patisipasyon nan pwogram lan  

  
Inisyativ FreshConnect Fresh2You a ogmante disponibilite koupon a 156 pousan, 

lòt mache k ap patisipe nan pwogram nan ane sa a  
  

Koupon yo toujou disponib pou Nouyòkè ki elijib yo, jwenn yon mache k ap 
patisipe isit la  

  
  
Gouvènè Kathy Hochul te anonse jodi a lansman yon nouvo inisyativ FreshConnect 
dijital ki pral ede ranfòse acha pwodwi agrikòl lokal yo epi mennen pwogram nan bay 
plis fanmi k ap fè fas ak ensekirite alimantè. Pwogram pilòt la te lanse samdi 28 oktòb 
nan Mache Fèmye Rejyonal nan Konte Broome pou bay Nouyòkè ki elijib yo yon 
opsyon dijital pou achte pwodwi agrikòl ki elijib pou SNAP nan mache fèmye yo epi 
rasyonalize pwosesis redanmsyon pou kiltivatè New York k ap patisipe nan pwogram 
nan.  
  
"Pwogram pilòt FreshConnect Dijital la se yon fason efikas pou jwenn plis konsomatè 
epi rann li pi fasil pou itilize avantaj SNAP yo pou achte manje fre lokal nan men kiltivatè 
nou yo", Gouvènè Hochul te deklare. "Ki sa ki pi bon an se ke nouvo opsyon dijital sa 
a tou rann li pi fasil ak pi pratik pou fèmye nou yo patisipe nan pwogram nan. Apati 
amelyorasyon nou fèk fè nan pwogram FreshConnect la, lè nou ogmante kantite manje 
Nouyòkè ki elijib yo te kapab achte ak dola SNAP yo, pwogram pilòt sa a pral ankouraje 
plis patisipan SNAP yo pou yo pwofite pwogram nan epi pou yo vizite mache fèmye nou 
yo, achte fwi fre, legim, ak anpil lòt pwodwi fèm New York yo."  
  
Pwogram pilòt la pèmèt manadjè Mache Fèmye Rejyonal nan Konte Broome yo chaje 
lajan FreshConnect la sou kont dijital yon konsomatè. Benefisyè SNAP k ap itilize 
pwogram FreshConnect yo pral kapab achte pwodwi ki elijib nan men machann k ap 
patisipe yo epi sèvi ak yon kòd QR pou retire acha a nan kont pa yo otomatikman. 
Chajman lajan an pral limite nan 50 dola pou chak moun ki gen kat SNAP pa jou, sa ki 
konstan avèk pwogram FreshConnect jeneral la ak inisyativ FreshConnect 

Fresh2You. Anplis de sa, konsomatè yo ka fè acha pa tranch nan nenpòt ki moman epi 
akòz nouvo eleman dijital sa a, yo pa limite ak tranch 2 dola nan koupon FreshConnect 
fizik yo.  
  
Aplikasyon an modènize tou pwosesis redanmsyon pou fèmye yo, pèmèt yo ekonomize 
tan epi, san okenn koupon fizik pou rachte, fè li pi fasil pou yo patisipe nan pwogram 
nan. Sèvi ak aplikasyon sa a pral asire kiltivatè yo ap resevwa peman pwograme yo pi 
vit.  
  
Pwogram pilòt la disponib pou konsomatè SNAP yo nan Mache Fèmye Rejyonal nan 
Konte Broome lan jiska fen ane a. Pwogram nan ka elaji nan lòt mache fèmye kote yo 
aksepte FreshConnect.  
  
Inisyativ FreshConnect Fresh2You a  
Anplis pwogram pilòt la, inisyativ FreshConnect Fresh2You a ogmante disponiblite 
jeneral koupon pou patisipan SNAP yo k ap achte nan yon mache fèmye. Depi avril, 
FreshConnect Fresh2You ogmante kapasite koupon mache kiltivatè yo a 750,000 pa 
ane, soti nan 293,800 an 2022, ki se yon 156 pousan ogmantayon. Anplis de sa, 52 
mache fèmye yo ap bay koupon ane sa a, yon ogmantasyon 47 mache nan 2022. 
Koupon yo toujou disponib pou Nouyòkè ki elijib yo nan mache fèmye yo andedan kay k 
appatisipe yo. Vizite agriculture.ny.gov/farmersmarkets pou jwenn yon mache k ap 
patisipe.  
  
An repons ak fen finansman sekou federal pou pandemi COVID-19 la, 
inisyativ FreshConnect Fresh2You a te modifye pwogram FreshConnect la pou bay 
Nouyòkè ki elijib yo yon konpansasyon dola pou dola jiska 50 pa jou nan mache fèmye 
k ap patisipe yo, sa ki pèmèt fanmi ki nan bezwen yo achte plis manje fre, tankou 
pwodui, pwodui letye, ak vyann. Pwogram nan te deja bay 2 dola pou chak 5 dola nan 
SNAP ki te depanse.   
  
Ane sa a, Depatman Agrikilti ak Mache (Department of Agriculture and Markets, AGM) 
te bay tou plis pase doub kantite Chèk FreshConnect pou Veteran yo, manm sèvis yo, 
ak manm fanmi imedya Veteran yo oswa manm sèvis yo. Moun ki te jwenn aksè ak 
pwogram sa a ane sa a te resevwa koupon 50.00 dola, soti nan 20.00 dola nan ane 
anvan yo.  
  
Komisè Agrikilti Eta New York la, Richard A. Ball, te deklare, "Sa a se yon etap 
enteresan pou pwogram FreshConnect ak patisipan li yo, alafwa sou bò konsomatè yo 
ak kiltivatè yo. Lè nou bay fanmi nou opsyon pou yo achte pwodwi lokal yo sou fòm 
dijital, nou espere ke n ap rann li pi fasil pou yo sèvi ak avantaj yo nan mache fèmye yo 
epi ankouraje plis acha pwodwi fèm lokal yo—fwi, legim, vyann, ak pwodui letye. Lè nou 
achte opsyon fre, ki an sante pral non sèlman ranfòse nitrisyon pou konsomatè nou yo, 
men li pral bay kiltivatè nou yo yon bourad ekonomik tou, ki pral jwenn pwogram nan pi 
fasil pou navige ak eleman dijital sa a. Pwogram pilòt la se yon sitiyasyon gayan-gayan 
epi pa ka tann siksè li."  

Beth Roberts, ki se Direktè Egzekitif, Ekstansyon Koperativ Cornell nan Konte 
Broome lan, te deklare, "Ekstansyon Koperativ Cornell nan konte Broome fyè dèske l 
fè patenarya ak Depatman Agrikilti ak Mache a, pou asire ke konsomatè yo gen aksè 
kontan ak pwodwi fre ki fèt lokalman nan Mache Fèmye Rejyonal nan Konte Broome 
lan. Pwogram pilòt FreshConnect Fresh2You a sèvi kòm yon lòt demonstrasyon 
angajman pou ranfòse kominote agrikòl la pandan l ap sipòte popilasyon vilnerab yo 
nan Eta New York. Envestisman kontinyèl sa yo kontinye ede kominote lokal yo adrese 
ensekirite alimantè pandan y ap sipòte fèm lokal nou yo."  
  

Senatè Eta Lea Webb te deklare, "Ensekirite alimantè kontinye rete yon gwo defi nan 
Southern Tier. Li enteresan pou w wè lansman pwogram pilòt FreshConnect dijital la 
nan Mache Fèmye Rejyonal nan Konte Broome lan. Ane pase a, nou te rann li pi fasil 
pou fanmi ki gen difikilte ak ensekirite alimantè pou jwenn aksè ak manje fre, ki an 
sante, ki pwodui lokalman lè nou ogmante disponiblite koupon pou patisipan SNAP yo 
pou yo itilize nan mache fèmye yo. Ajoute yon opsyon dijital fè li menm pi pratik pou 
manje byen. Anplis de sa, inisyativ sa a pral rann li pi fasil pou kiltivatè yo patisipe nan 
pwogram nan, pou asire ke nou ap sipòte agrikilti ak nitrisyon nan kominote nou an."  

  

Manm Asanble Donna Lupardo te deklare, "Lè modènize sistèm koupon an, nouvo 
pwogram FreshConnect sa a se yon viktwa nan tout aspè, sa ki rann li pi pratik pou 
konsomatè yo sèvi ak avantaj SNAP yo pou achte pwodwi agrikòl, epi fè li pi fasil pou 
fèmye yo patisipe. Mwen fyè espesyalman paske pwogram sa a pral lanse nan Mache 
Fèmye Rejyonal nan Konte Broome lan. Mwen ta renmen remèsye Gouvènè Hochul 
paske li kontinye sipòte inisyativ FreshConnect Fresh2You a, ki deja ogmante yon faon 
koniderab aksè ak manje nourisan ki pwodui lokalman pou tout Nouyòkè yo pandan ane 
yo."  

